
273
DE AEDIFICIIS IV. 2. 3.



dem reliqua Graecia moenibus firmata esset, eos protinus ardorem 
remissuros, posita ante oculos necessitate urbes singulas obsidendi. Spes enim 
longius producta, difficilem detrectat operam, neque animum ad lucrum dilatum
rapit, sed praesenti relaxatione fortunam futuram vendit, 

His peractis, ubi omnes Peloponnesi urbes moenibus carere audiit 
Iustinianus Aug. intellexitque inultum temporis abiturum, si curam singulis 
adhiberet, Isthmum, ruinis iam plurimis mutilum, muro valido permunivit. 
Ibidem castella ac praesidia posuit; ita ut hostis in Peloponnesum penetrare
non valeat, quamvis forte munitionem Thermopylarum perruperit: sed haec
hactenus. 

3. Erat in Thessalia Diocletianopolis, urbs quondam felix; sed 
procedente tempore barbarorum irruptionibus diruta ac iamdiu deserta. Huic
vicina palus Castoria insulam habet in medio, sic aquis cinctam, ut aditus eo
pateat, pedes latus non amplius xv. Surgit ex insula mons altissimus; cuius
dimidia pars palude alluitur, altera insulae imminet. Quocirca imperator 
noster locum, in quo posita Diocletianopolis fuerat, despicatus, quod facillimos
haberet aditus, ac dudum ea, quae dixi, passus esset, urbem validissimam

